
 

 

 

 

ᑐᓴᕋᑦᓴᖅ 
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐃᓚᑦᔪᒍᓱᑉᐳᖅ  

ᐹᐱ ᐊᐳᑎᐊᕐᔫᑉ ᕿᒪᓚᐅᕐᑕᖏᓐᓂᒃ 
 

ᑰᒃᔪᐊᖅ, ᑯᐯᒃ, ᔪᓓ 10, 2024— ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ, ᐃᓚᑦᔪᒍᓱᑉᐳᖅ ᐃᓚᖏᓐᓂᒃ 

ᐃᓚᓐᓈᖏᓐᓂᓗ ᐹᐱ ᐊᐳᑎᐊᕐᔫᑉ ᐃᓅᒍᓐᓀᖃᒻᒥᓚᐅᕐᑑᑉ.  

ᐹᐱ ᐱᓇᓱᐊᒻᒪᕆᖃᑦᑕᓚᐅᔪᔪᖅ ᐃᓄᑐᙯᑦ ᓄᓇᕕᒻᒥ ᓲᓱᒋᔭᐅᑦᓯᐊᖁᑦᓱᒋᑦ, ᐊᕐᕌᒍᓂᓪᓗ ᐊᕙᑎᓂᒃ 

ᑲᑎᖕᖓᔨᐅᓚᐅᔪᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᓄᑐᖃᕐᓂ ᑲᑎᖕᖓᔨᖏᓐᓄᑦ. ᐊᕐᕌᒍᓗ 30 ᐅᖓᑖᓄᑦ 

ᑲᑎᖕᖓᔨᐅᖃᑎᐅᓚᐅᔪᑦᓱᓂ ᑲᑎᕕᒃ ᓄᓇᓕᓕᒫᑦ ᐱᕈᕐᐸᓕᐊᑎᑦᓯᒐᓱᐊᕐᓂᒧᑦ ᑲᑎᖕᖓᔨᖏᓐᓄᑦ, ᐃᓚᒌᓴᒃᑯᓂᒃ 

ᑭᒡᒐᑐᕐᓱᓂ, ᑲᑎᕕᒃ ᓄᓇᓕᓕᒫᑦ ᐱᕈᕐᐸᓕᐊᑎᑦᓯᒐᓱᐊᕐᓂᒧᑦ ᐊᓪᓚᕕᖓᓂ ᐊᒻᒪᓗ ᓄᓇᕕᒻᒥ ᑮᓇᐅᔭᑎᒍᑦ 

ᒪᑭᑉᐸᓕᐊᒐᓱᐊᕈᑎᓂ. 

ᐅᖃᐅᓯᐅᓚᐅᔪᖅ: 

“ᐃᓚᖕᖓᒪᕆᑉᐳᒍᑦ ᓯᕗᓕᕐᑎᒋᓲᑦᑎᓂᒃ ᐊᔪᐃᓐᓇᐅᔨᒻᒪᕆᓲᒥᒃ ᐹᐱ ᐊᐳᑎᐊᕐᔪᒥᒃ. ᑖᓐᓇ ᐃᓅᒍᓐᓀᓱᓂ 

ᕿᒻᒪᖁᓰᔪᖅ ᐱᓇᓱᐊᕈᑦᔨᓯᒪᒻᒪᕆᓐᓂᒥᓂᒃ ᓄᓇᕕᒻᒥᐅᓂᒃ ᐱᒍᓐᓇᐅᑎᒋᔭᐅᔪᓂᒃ ᓴᐳᒻᒥᒐᓱᐊᕐᓱᓂ ᓄᓇᕕᒻᒥᐅᑦ 

ᐃᓄᑐᖃᖏᓐᓄᑦ ᐱᐊᕋᖏᓐᓂᓗ. ᐹᐱ ᑕᖃᓱᐃᑦᑑᓚᐅᔪᖅ ᓄᓇᕕᓕᒫᒥ ᐃᓚᒌᓂᒃ ᖃᓄᐃᖕᖏᓯᐊᖁᔨᑦᓱᓂ 

ᐱᕐᖁᓯᑐᖃᕐᒥᓂᒃ ᐊᑑᑎᓗᑎᒃ ᐱᒻᒪᕆᐅᔪᖁᑎᒥᓂᓪᓗ ᐱᒐᓱᐊᑦᓯᐊᖁᕕᑦᓱᓂ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ 

ᑭᒡᒐᑐᕐᓱᖓ, ᐃᓚᑦᔪᒍᓱᓪᓚᕆᑉᐳᖓ ᐊᕐᓇᖓᓂᒃ ᓯᐊᓯᒥᒃ, ᕿᑐᕐᖓᖏᓐᓂᒃ, ᐃᕐᖑᑕᖏᓐᓂᒃ 

ᐃᕐᖑᑕᓕᕐᕿᐅᑎᖏᓐᓂᓗ.” 

̶  ᕿᐊᓪᑕ ᓯᓅᐹ, ᐊᖓᔪᕐᖄᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

______ 

ᖃᐅᔨᒋᐊᕐᕕᐅᒍᓐᓇᑐᖅ: ᑎᐊᓂᔅ ᐋᐸᑦ / ᑲᑎᕕᒃ ᓄᓇᓕᓕᒫᑦ ᑐᓴᕈᑎᓕᕆᔨᖏᑦ 

/ ᐅᖄᓚᐅᑎᖓ: 819-964-2961, ᐅᖄᒍᑎᖓ. 2250 / media@krg.ca 

______ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐊᓂᕐᑎᕆᔪᓕᒫᓂᒃ ᐱᒍᑦᔨᐅᔪᑦᓱᓂ ᐱᓇᓱᐊᕐᕕᐅᕗᖅ ᓴᕐᕿᑎᑕᐅᓯᒪᔪᖅ 

1978-ᖑᑎᓪᓗᒍ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓄᑦ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

ᑲᑎᖕᖓᔨᖃᕐᑐᖅ 17-ᓂᒃ ᓄᓇᕕᒻᒥ ᓄᓇᓕᓐᓂᒃ 14-ᓂᒃ, ᓂᕈᐊᕐᑕᐅᓯᒪᔪᖅ ᐊᖓᔪᕐᖄᖓ ᐊᖓᔪᕐᖄᓗ 

ᑐᖓᓕᖓ ᐃᓚᖃᕐᒥᓱᑎᒃ ᓇᔅᑳᐱᒃᑯᑦ ᓯᕗᓕᕐᑎᖓᓂᒃ ᑳᒍᐊᒍᐊᑦᓯᑲᒫᒃᒥᐅᒥᒃ. 

 


